
Макалада автор тарабынан экономикалык кылмыш-

туулукту анын экономикалык коопсуздукка тийгизген таа-

сиринин контекстинде баалоодо колдонулган чет мамле-

кеттик ыкмалар изилденген. Экономикалык кылмыштуу-

луктун эки негизги аныктамалары жана ошондой эле кыл-

мыштардын көп кездешкен эки категориясы белгиленген. 

Изилдөөнүн жүрүшүндө экономикалык кылмыштуулуктун 

латенттүүлүгү, татаал далилденүүсү, жасоо субъектиле-

ринин өзгөчөлүктөрү менен мүнөздөлгөндүгү белгиленет. 

Төмөнкүлөр кирген экономикалык кылмыштуулуктун бел-

гилери аныкталган: пайдакечтик мүнөз, кесиптик ишмер-

дүүлүк менен байланыштыгы, жашыруун мүнөзү (латент-

түүлүк), виктимдүүлүк, субъектилердин өзгөчөлүгү (жеке 

жана юридикалык жактар), зыяндын көлөмү, материал-

дык пайданын тең эмес бөлүнүүсү, кылмыштын көп эпи-

зоддуулугу жана улануусу, жана ошондой эле экономика-

лык кылмыштуулуктун мүнөзүндөгү коррупциялуулуктун 

бар болуусу. Экономикалык өнүгүүнүн өзгөчөлүгүнөн, жана 

ошондой эле окумуштуу юристтердин көз караштарынын 

контент анализинин негизинде каралып жаткан кылмыш-

тардын категориялаштыруусуна аракет жасалып, анын 

негизинде алардын жалпысынан экономикалык коопсуздук-

ка болгон таасири аныкталган. 

Негизги сөздөр: экономикалык кылмыштуулук, эконо-

микалык коопсуздук, латенттүүлүк, кесиптик ишмердүү-

лүк, экономикалык өнүгүү, корпоративдик алдамчылык, 

экономика, жабырлануучу, пайда, кылмыштар. 

В статье автором исследованы зарубежные подхо-

ды, применяемые в оценке экономической преступности в 

контексте его влияния на экономическую безопасность. 

Выделены две основные определения экономической прес-

тупности, а также наиболее часто встречаемые виды 

данной категории преступлений. В ходе проведения иссле-

дования отмечается, что экономическая преступность 

характеризуется латентностью, труднодоказуемос-

тью, особенностями субъектов совершения. Определены 

признаки экономической преступности, к которым отне-

сены: корыстный характер, связанность с профессио-

нальной деятельностью, скрытый характер (латент-

ность), виктимность, особенности субъектов (физиче-

ские и юридические лица), размер ущерба, неравномер-

ность распределения материальных благ, многоэпизот-

ность и продолжаемость преступления, а также нали-

чие коррупционности в характеристике экономических 

преступлений. Исходя из особенности экономического 

развития, а также на основе контент-анализа позиций 

ученых-юристов, предпринята попытка категоризации 

рассматриваемых преступлений, на основе которого оп-

ределена их влияние на экономическую безопасность в 

целом. 

Ключевые слова: экономическая преступность, эко-

номическая безопасность, латентность, профессиональ-

ная деятельность, экономическое развитие, корпоратив-

ное мошенничество, экономика, жертва, прибыль, прес-

тупления. 

In the article, the author investigated foreign approaches 

used in the assessment of economic crime in the context of its 

impact on economic security. Two main definitions of economic 

crime, as well as the most common types of this category of 

crimes are highlighted. In the course of the study, it is noted that 

economic crime is characterized by latency, difficult to prove, 

features of the subjects of the commission. The signs of economic 

crime are identified, which include: self-serving character, con-

nectedness with professional activity, hidden character (laten-

cy), victimization, features of subjects (individuals and legal 

entities), the amount of damage, uneven distribution of material 

goods, multi-episodes and the duration of the crime, as well as 

the presence corruption in the characterization of economic cri-

mes. Based on the features of economic development, as well as 

on the basis of a content analysis of the positions of legal scho-

lars, an attempt was made to categorize the crimes in question, 

on the basis of which their influence on economic security as a 

whole was determined. 

Key words: economic crime, economic security, latency, 

professional activities, economic development, corporate fraud, 

economy, victim, profit, crime. 

Акыркы жылдарда атамекендик экономикада бо-

луп жаткан өзгөрүүлөргө жана аны менен байланыш-

кан криминалдык процесстерге жасалган анализ бул 

чөйрөдөгү уюшкан кылмыштуу ишмердиктин улам-

дан-улам өсүп жаткандыгын тастыктады, мамлекет-

тин социалдык-экономикалык жана саясий туруксуз-

дугунун фонунда аларга кээде мыйзамдын да алы 

келбей калууда [1]. 

Бүгүнкү күндө экономикалык кылмыштуулук 

КМШ өлкөлөрүнүн да, анын ичинде Кыргыз Респуб-

ликасынын да улуттук коопсуздугунун башкы корку-

нучтарынын бири болуп эсептелерин эч ким талаша 

албайт. Бул түшүнүктүү нерсе, анткени, бир жагынан 

экономикалык кылмыштуулук өлкөдө жүргүзүлүп 

жаткан рыноктук реформалардын эффективдүүлүгүн 

төмөндөтөт, ошондой эле мындай ишмердиктен ке-

лип чыккан материалдык чыгым маңызы боюнча баш-

ка кылмыштарга салыштырмалуу салмактуу болот, ал 

эми экинчи жагынан, кылмыш субъектилери өз кри-

миналдык ишмердигин ишке ашыруу аркылуу кара-

лып жаткан социалдык көрүнүштөр менен күрөш 

жүргүзүүчү мыйзам чыгаруу, аткаруу, укук коргоо тү-

зүмдөрүн кошо жемкорлук процесстерге түрткү кы-

лып келет [2]. 

Ошондой эле учурдагы экономикалык кылмыш-

туулуктун түзүмүндө аларды аткаруунун жаңы мо-

дернизациялашкан түрлөрү жана ыкмалары пайда 

болгондугу кырдаалды татаалдаштырып жатат, ошон-

дой эле мурдатан белгилүү болгон ыкмалардын жаңы 

шарттарга ыңгайлашуусу байкалууда. 

Криминологиялык жана криминалистикалык 

изилдөөлөр, айрыкча прогноздор бүгүнкү күнү ком-

пьютердик технологиялардын жардамы менен ишке 

ашырылуучу кылмыш ишмердигинин жаңы түрлөрү 

жөнүндө айтууга мүмкүндүк түзөт. Бул факт учурда-

гы коомдук кооптуу жосундардын, тактап айтканда 

маалыматка жетүүнүн электрондук каражаттарын, 

жасалма кредиттик карточкаларды кылмыштуу кол-

донуу ж.б. аркылуу аткарылуучу компьютердик ма-

хинациялардын пайда болушу менен КМШ республи-

каларынын алдында өтө курч көйгөйлөр тургандыгын 

күбөлөндүрөт.  

Ошол себептерден улам, азыркы учурда эконо-

микалык кылмыштуулук тууралуу суроону изилдөөгө 

болгон чет мамлекеттик ыкмалар жана анын экономи-

калык коопсуздукка болгон таасирин изилдеп чыгуу 

маселеси келип чыгат. 

Капиталисттик экономикалык түзүлүштү ачык-

таган «Капитал» эмгегинде К.Маркс мындай деп бел-

гилеген: «Капитал жаратылыш боштуктан корккон-

дой пайданын жоктугунан же өтө аз пайданын болуу-

сунан коркот. Бирок жетиштүү түрдө пайда бар болсо, 

анда капитал ишенимдүү болот. 10 пайызын камсыз 

кылгыла, жана капитал түрдүү колдонууга макул, 20 

пайызда ал жандуу болуп, 50 пайызда оң түрдө масе-

лелерди чечүүгө даяр, ал эми 100 пайызда ал бардык 

адамзатынын мыйзамдарын тебелөөгө даяр, 300 пай-

ызга камсыз болгондо өлүм жазасын коркунучуна ка-

рабастан тобокелге салган кылмыштын түрү жок» [3]. 

Рынок экономикасынын маңызынын негизинде 

чарбачылыктын экономикалык чөйрөсүнүн кылмыш-

тык көрүнүштөрү орун алган. Мисалы, И.И. Карпец 

буга чейин түз иштеп келген рынок экономикасы 

башка системадай эле кылмыштуулукту жаратканды-

гын белгилеген [4]. Ошентип, экономикалык кыл-

мыштуулук-экономикалык кризистердин табигый 

уландысы, ал эми экономикалык кризистер – рынок 

экономикасынын табигый абалы. 

Кылмыштуулук менен, анын ичинде уюшкан мү-

нөздөгү кылмыштуулук менен күрөшүү абалы өлкө-

дөгү көмүскө юстициянын өнүгүшү жана автивдүү 

иштеп жатышы менен татаалдашып келет. Мүлктүк 

жана башка талаштар эреже катары, кылмыш чөйрө-

сүнүн лидерлеринин катышуусунда чечилет, аны ме-

нен бирге чечимди реалдуу аткаруу камсыз кылынат. 

Мындай сыяктуу ишмердик адамдардын белгилүү 

бир катмарынын олуттуу финансылык булагы болуп 

калды. Көмүскө юстиция системасын жоюу – кыл-

мыштуулук менен күрөшүүнүн алгылыктуу милдет-

теринин бири болуп саналат. 

Бүгүнкү күндө экономика жана укук чөйрөсүн-

дөгү окумуштуулар экономикалык кылмыштуулук-

тун эки түрдүү аныктамалары сунушташат [5]: 

1. Экономикалык кылмыштуулук – бул менчик-

ке каршы кылмыштардын бардыгы, башкача айткан-

да, пайдакечтик максатта жасалган бардык кылмыш-

тар. 

2. Экономикалык кылмыштуулук бул экономи-

ка чөйрөсүндөгү гана кылмыштар. 

Экономикалык кылмыштуулуктун төмөнкү бел-

гилерин көрсөтүшөт: 

1. Пайдакечтик мүнөз же экономикалык объек-

тилерди ээлеп алуунун жана эквиваленттик принци-

бин бузууда материалдык пайда алуун натыйжасында 

пайда көрүү. 

2. Кесиптик ишмердүүлүк процессинде жасал-

ган кылмыштар. 

3. Экономикалык мамилелердин субъектилери-

нин ортосунда жана мамлекет менен материалдык 

нерселерди жана кызматтарды өндүрүү, кайрадан иш-

тетүү, ээ болуу, бөлүштүү жана алмаштыруу боюнча 

пайда болгон келишимдер жана милдеттенмелер (жа-

зылган жана практикадан келип чыккан) менен бол-

гон түздөн түз байланышынын бар болуусу. 

4. Жабырлануучулардын коллективдүүлүгү, 

кылмыштардын жашыруун мүнөзү, жабырлануучу 

менен кылмышкердин ортосундагы шартуу алыс ара-

лык. 

5. Жабырлануучунун анонимдүүлүгү, жабырла-

нуучунун жеке виктимдүүлүгүнүн толук түшүнбө-

гөндүгү. 

6. Криминологиялык көз караш менен кылмыш-

тын үч субъектисинин бар болуусу: а) юридикалык 

жак (ишканалардын жана корпорациялардын – латын 

тилинен corporation – бирикмелердин кылмыштуулу-

гу); б) ишкананын кызыкчылыгы үчүн аракет жасаган 

жеке жак; в) жеке кызыкчылыгы үчүн жеке өзүнүн 

атынан аракет жасаган жеке жак (ишмердүүлүгүнүн 

түрү боюнча кылмыштуулук). 

7. Экономикалык кылмыштын жасалуу логика-

сынан келип чыккан маңыздуу зыян (бардык жолдор 

менен максималдык пайда көрүү же минималдык чы-

гымдар менен максималдык пайда көрүү). 

8. Материалдык байлыктарды перманенттик 

мыйзамсыз бөлүштүрүү жана аларды кайрадан бө-

лүштүрүү. 

9. Улантылган систематикалык түрдө жасалган 

кылмыштар жана андан келип чыкккан кылмыштуу-

лук ишмердүүлүктүн көптүк жана көп эпизоддуулук 

мүнөзү. 

10. Коррупция мыйзамсыз экономикалык иш-

мердүүлүктүн милдеттүү элементи катары. 

Окумушуулардын, теоретиктердин жана прак-

тиктердин көпчүлүк бөлүгү экономикалык кылмыш-

туулукту изилдөө темасына эмгектерин арнаган. 

Алардын ичинен америкалык окумуштуу Эдвин Са-

терленд, экономикалык кылмыштуулуктун алкагында 

«ак жакачандардын» кылмыштуулугун биринчи жолу 

белгилеп, «кылмышкердин респектабелдүүлүгүнүн» 

концепциясын иштеп чыккан; ал эми Джозеф Т. Уэлс 

1988-жылдан тартып дүйнөдө алдамчылык менен кү-

рөшүү боюнча ири уюм болгон Алдамчылык боюнча 

эксперттердин сертификацияланган ассоциациясы-

нын (ACFE) негиздөөчүсү жана төрагасы, узак убакыт 

бою Coopers аудитордук компаниясында жана Тер-

гөөлөрдүн федералдык бюросунда иштеп, экономика-

лык кылмыштарды изилдеп, 23 китеп жазып, көптө-

гөн макалалардын ээси, жана ошондой эле бул чөйрө-

дө билим берүү жана изилдөөчүлүк долбоорлор ме-

нен иш жүргүзгөн [6].  

Экономикалык өнүгүүнүн заманбап этабында 

окумуштуу юристтер иштеп чыккан ыкмалардын не-

гизинде экономикалык кылмыштуулук шарттуу түр-

дө төмөнкү категорияларга бөлүнөт: 

1. белгилүү жарандардын менчигине каршы кыл-

мыштуулук (зомбулуктуу жана зомбулуктуу эмес); 

2. мамлекеттин менчигине каршы кылмыштуулук; 

3. ишкерлерге каршы кылмыштуулук; 

4. белгилүү юридикалык жактарга каршы кыл-

мыштуулук (коммерциялык жана коммерциялык эмес 

уюмдарга); 

5. менчикке каршы багтталган кибер кылмыштуу-

лук (активдердин мыйзамсыз ээленип алуусу, интел-

лектуалдык менчикти мыйзамсыз колдонуу, инсай-

дердик маалыматтык мыйзамсыз колдонуу, опузалап 

алуу); 

6. коррупциялык кылмыштуулук; 

7. уюшулган экономикалык кылмыштуулук; 

8. менчиктин атайлаштырылгын объектилери ме-

нен байланышкан социалдык чөйрөдөгү, саламаттык-

ты сактоодого кылмыштарды камтуу менен (мыйзам-

сыз трансплантология), аза кызматын көрсөтүү чөй-

рөсүндө (көмүү жайларын мыйзамсыз сатуу), камсыз-

дандыруу (камсыздандыруу учурлары менен болгон 

махинациялар), туризм (туристтик жолдомо менен 

болгон махинациялар) чөйрөсүндөгү кылмыштуулук; 

9. банктык жана каржы кылмыштуулугу; 

10. «ак жакачандардын» кылмыштуулугу(англ. Ти-

линен white collar crime) – мыйзамга каршы корпора-

тивдик махинациялар; 

11. «көк жакачандардын» кылмыштуулугу; 

12. криминалдык экономиканын кылмыштуулугу. 

Албетте, мындай категорияларга бөлүү жетиш-

түү түрдө шарттуу жана практикада жасалган кыл-

мыштар бир гана эмес, бир нече категорияларды бир 

учурда камтыйт. Дүйнө чарбалык байланыштардын 

татаалдануу жана глобализация менен, жана ошондой 

эле экономиканын татаалдануусу менен тийиштүү 

экономикалык кылмыштардын татаалдануусунун жа-

на анын технологиялык аспектиге кирүүсүнүн тен-

денциясы байкалууда. 

Көп учурда ачыкталган экономикалык кылмыш-

тар – бул активдерди мыйзамсыз ээлеп алуу, пара 

алуу жана сатып алуудагы алдамчылык. Башкача айт-

канда, бул компаниянын кызматкерлери, тагыраак 

айтканда компаниянын жетектөөчү кызматкерлери 

тарабынан жасалган кылмыштар. 

Дүйнөлүк практикада экономикалык кылмыш-

тардын түрлөрүн, анын курамын, методдорун, кыл-

мышкердин мотивациясын так бөлүү байкалууда. 

Алар корпоративдик алдамчылык болуп эсептелет. 

Экономика чөйрөсүндөгү корпоративдик алдам-

чылыкты жасоо татаал жана дайыма мүмкүн эмес. 

Бирок, экономикалык кылмыштардын кооптуулугу-

нун өсүүсүнө байланыштуу жана алардын терс кесе-

петтеринин натыйжасында көзөмөлдөөнүн корпора-

тивдик системаларын оптималдаштыруу зарыл, ал 

үчүн кандай кооптуулуктар менен кезигүү мүмкүн 

болуусун максималдык түрдө так түшүнүү зарыл. Дал 

ошол алдамчылык тобокелчилигин баалоо кылмыш-

тарды болтурбоо боюнча чаралардын комплексин-

деги биринчи аракет болуп эсептелет. 

Алдамчылык боюнча сертификацияланган экс-

перттердин ассоциациясынын (Associated of Certified 

Fraud Examiners, ACFE) классификациясына ылайык 

корпоративдик алдамчылык төмөнкү үч категория-

ларга бөлүнөт [7]: 

1. Коррупция. 

2. Активдерди мыйзамсыз ээлеп алуу. 

3. Каржы отчеттугун жасалгалоо. 

Сатып алуудагы паракордук жана алдамчылык 

«коррупция» категориясына кирип, андан сырткары 

ошону менен биргеликте тыюу салынган белектер жа-

на экономикалык опузалап алуу да кирет. Бул маңызы 

боюнча кызмат адамы компаниядагы таасирин колдо-

нуу менен жумуш берүүчүнүн алдындагы милдетте-

рине карабастан санкцияланбаган пайда алуу үчүн 

жасалган бардык келишимдер же бардык схемалар. 

Активдердин мыйзамсыз ээленип алуусу – уюм-

дун активдерин уурдоо же укукка каршы колдонулуу-

су менен байланышкан схемалар. Ошону менен бир-

геликте, активдердин укукка каршы колдонулуусу 

ээленип алуусуна караганда латенттүү жана жазалоо-

го татаал болгон кылмыштын түрү болуп эсептелет 

[8]. Ээлеп алууда схемалар жана жазык жоопкерчили-

гине тартыла турган материалдык жооптуу адамдар 

анык. 

Ошону менен бирге, кылмыштардын ачыкталуу-

сундагы жана тергелүүсүндөгү ийгилик көп учурда 

ошол конкретүү кылмыш боюнча өзүнүн ишмердүү-

лүгүндө тергөөчүнүн сунуштарын колдонгон тергө-

нүн ошол методикасынын илимий деңгээлининен көз 

каранды. Биз мындай көз карашты колдойбуз: «Кри-

миналистика» - коомдун трансформациясынын де-

фектилерине жооп катары мажбур болгон өнүгүүсү-

нүн перспективасына ээ болгон өнүгүп жаткан илим 

[1]. 

Реалдуулуктун социалдык көрүнүшү катары эко-

номика чөйрөсүндөгү кылмыштар менен байланыш-

кан жаңы теоретикалык иштелмелерге, алар менен 

аталган чөйрөдө жаңы жеке криминалистикалык тео-

риялардын пайда болуусуна алып келген билимдер-

дин интеграциялануусунун натыйжасына алып кел-

ген чектеш билимдердин чөйрөсүнүн бир эле учурда 

интенсивдүү өнүгүүсү менен болгон муктаждыктар-

дын бүгүнкү күндө пайда болгондугун белгилейбиз 

[1; 2; 8]. 

Ушул жеке криминалистикалык методикалар-

дын иштелүүсүндө, биздин көз карашыбыз боюнча, 

белгилүү тенденциялар байкалууда: кылмыштын өз 

алдынча бир түрү менен курулган эмес, кылмыштын 

сапаттуу белгиси менен аныкталган жалпы түзүмүнө 

негизделген тергөөнүн методикасы көбүрөөк өнүгүп, 

пайда болууда. 

Уюшулган топтор менен жасалган экономика-

лык кылмыштарды тергөө боюнча криминалистика-

лык сунуштамаларды иштеп чыгууга болгон чоң мук-

таждыкты тергөө практикасы сезип отурат, анткени 

алардын тергелүүсүндө тергөөчүлөргө бир катар та-

таал жана атайлаштырылган тактикалык маселелерди 

чечүүгө туура келет: уюшулган кылмыштык топтор-

дун бардык катышуучуларын аныктоо, уюштуруучу-

ну аныктоо, ролдорду конкреттештирүү, башка каты-

шуучулардын күнөөлөрүн индивидуалдаштыруу жа-

на башкалар, ал эми бул боюнча тийиштүү сунушта-

малар криминалистикада толугу менен жок болуп 

келет. Көрсөтүлгөн маселелер бар болгон бардык тер-

гөөнүн методикаларында эч ачыкталып, чагылдырыл-

ган эмес. 

Уюшулган кылмыштык топтор тарабынан жа-

салган экономикалык кылмыштарды тергөө методи-

касын иштеп чыгууда изилдөөчүлөрдүн алдында бир 

катар теоретикалык татаал көйгөйлөр пайда болуп, 

алардын чечилүүсүсүз уюшулган кылмыштык топтор 

тарабынан жасалган экономикалык кылмыштардын 

тергелүүсүнүн конкретүү маселелери боюнча илимий 

сунуштамаларды иштеп чыгууга мүмкүн эмес.  

Биздин пикирибиз боюнча, тергөөнүн кримина-

листикалык жеке методикаларын иштеп чыгууга не-

гиз болуп кылмыштардын криминалистикалык мү-

нөздөмөсү менен байланышкан манилүү белгилердин 

бар болуусу эсептелет. 

Ошентип, экономикалык ишмердүүлүктүн су-

бъектилеринде көп кездешкен кылмыштардын ачык-

талуусу татаал (бардык экономикалык кылмыштарга 

таандык) жана жазык кодексинин аракетине туш кел-

бейт. Ошондуктан, мыйзам чыгаруучу жазык кодек-

син заманбап экономикалык шарттардын талапта-

рына дал келүүсүнө алып келүү үчүн өзгөртүүлөрдү 

киргизгенче ишканаларга тобокелчиликти баалоо 

жана ачыкталган алдамчылыкты изилдөө, алардын 

жасалуусуна түрткү жараткан факторлорду ачыктоо, 

алдамчыларды мотивациялоо, укук бузуучуларга жа-

гымдуу шарттарды аныктоо жолу менен ички көзө-

мөл системасын камсыз кылуусу зарыл жана ал келе-

чекте мындай учурларды болтурбоого жана каржы-

лык жана каржылык эмес негативдик кесепеттерди 

азайтууга мүмкүнчүлүк жаратат. 

